
					ఈ పుట అచ్చుదిద్దబడ్డది

గపులు గంపింప రాక్షసులు మోదింపఁ - గపిశేఖరుఁడు గూలె గలలావు దూలి

యాలంబులో నప్పు డనిలజుపాటు - నీలుఁడు గనుఁగొని నెరయుకోపమునఁ

గైకొని వైచె రాక్షసులెల్ల బెదర - నాకుంభకర్ణు మహాపర్వతమున

వడితోడఁ బైఁబడ వచ్చుపర్వతము - బెడిదంబుగా వాఁడు పిడికిటఁ బొడిచెఁ.

బొడిచిన నదియు నద్భుతముగాఁ జెదరి - యెడపక చిఱుమంట లెగసి నుగ్గయ్యె.

నమరారిపై నప్పు డాగ్రహవ్యగ్రు - లమితబలోదగ్ధులై మహాకపులు

చలమున ఋషభుండు శరభుండుఁ బేర్చి - కలుషత నలుఁడును గంధమాదనుఁడు

నగ్గవాక్షుండును నధికరోషంబు - లగ్గలింపఁగ నప్పు డడరి పెల్లార్చి

తరమిడి వానిపైఁ దరులు వైచియును - గిరులు వేసియుఁ బిడికిళ్లఁ బొడ్చియును3900

బదముల దన్నియుఁ బటునఖప్రతతి - విదళించియును బహువిధముల నొంచి

యేచిన నన్నియు నింత గైకొనక - యేచి యద్దానవుం డెసఁగు రౌ

బటుతరంబుగ నేలఁబడి తన్నుకొనఁగఁ • జటులత బిడికిట శరభునిఁ బొడిచె

నురువడి ఋషభుని నొడిసి రాఁదిగిచి - కరములఁ గొని ముద్దగాఁ గబళించెఁ.

గుదికిలఁ బడి తన్నుకొని గుండె లవియఁ - గదిసి యన్నీలు మోకాళ్లు దాటించే

నసమున నిగుడు గవాక్షునిఁ గిట్టి - యసురేశుఁ డఱచేత నదరంట నేనెం

గ్రమినతేగువమై గంధమాదనుని - బిమ్మిటి గొని వ్రేళ్లఁ బెడచేత వేసె

రయమున రణరాగరసములు గ్రక్కు - క్రియ నెత్తురులు గ్రక్కి కెడసిరి కపులు

శూలంబు ద్రిప్పి యార్చుచు నట్టిహాస - లోలుఁడై యాలంబులోఁ దిరుగుచును

వితతవజ్రాభీలవృత్రారిభంగి - నతులదండోద్దండయమునిచందమునఁ

గడుభయంకరవృత్తి గాఁగఁ బెల్లార్చి - ముడివడ నెమ్మొగంబున నిప్పు లురులఁ

బ్రళయకాలమునాఁటి పటుశూలరుచులఁ - దొలుకాడు నాదిరుద్రునితెఱంగునను

మెఱసెఁ బొ మ్మనుమాట మిక్కిలి గాఁగ - నెఱవార నందఱ నిర్జించెఁ గాన

నప్పుడు సుగ్రీవుఁ డని సేయ నాకు - నిప్పుడు తఱి యని యిచ్చఁ జింతించి

కులశైలపతిమీఁదఁ గోపించి వచ్చు - బలభేదిపగిది నప్రతిమసాహసుఁడు

పొరిఁబోరి సర్వాంగములు పెంచి పేర్చి - పరుషరోషానలప్రభ లుప్పతిల్లి,

కొండల కెల్లను గొండ యైనట్టి కొండనా నొక పెద్ద కొండ చేపట్టి

కోఁతులు నెత్తుటఁ గొమరొప్పఁ దోఁగి - మూతియుఁ దనువును ముదకయై తోఁచి

వీక్షింప నరుదైన వేషంబుతోడ - రాక్షసాధీశుపై రయమున వచ్చి

“న న్నెఱుంగవె యేను నలినాప్తసుతుఁడ - సన్నుతుఁ డగురామచంద్రునిబంట

నీకు నాకును గాక నిష్ఠురయుద్ధ - మీకపికోటుల నేల చంపెదవు?”

అని పేర్చి సుగ్రీవుఁ డాడువాక్యములు - విని కుంభకర్ణుండు విపులరోషమున

"సుగ్రీవ! కడు నిన్ను శూరుండ వందు - రాగ్రహింతురె శూరు? లని వెలి గాఁగ

		 ఈ పేజీలో చివరి మార్పు 16 ఫిబ్రవరి 2024న 07:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

